
Ħsiieb Spiritwali 
għal Jannar u Frar 
L-Istaġuni.
Dun Karm Gauci

Ġanġu u Ġanna għandhom gosti differ-
enti. Lil Ġanġu togħġbu x-xitwa għax 
bix-xogħol li għandu ma jħossx bard u 
Ġanna tippreferi s-sajf għax tmur ħdejn 
il-baħar. Naħseb li l-istaġuni kollha sbieħ 
u jesprimu l-varjeta’ ta’ Alla. 

Barra fit-temp, l-aktar li naraw l-effett ta’ 
l-istaġuni huwa fis-siġar. Fir-rebbiegħa 
jarmu, fis-sajt jagħtu l-frott, fil-ħarifa jib-
dew ineħħu l-weraq u fix-xitwa jkun imiss 
lill-għeruq jaħdmu. 

Donnu l-ħajja tal-bniedem ukoll tgħaddi 
mill-istaġuni: it-tfulija u ż-żgħożija jixbħu 
lir-rebbiegħa, il-maturita’ lis-sajf għax 
jilħaq il-frott, l-eta’ tal-pensjoni mal-ħarifa 
waqt li l-immobilita’ u l-mard max-xitwa

ajjeb li dak li jkun jistaqsi lilu nnifsu 
f’liema staġun qiegħed mhux biss fl-
eta’ imma wkoll fil-ħajja spiritwali u for-
si wkoll fl-apostolat. Jagħmlilna tajjeb 
ukoll naraw sikwit il-praesidium tagħna 
u l-Leġjun f’pajjiżna f’liema staġun ikun 
u forsi wkoll niddakkru minn persuni jew 
praesidia f’postijiet oħra li qed igawdu 
r-rebbiegħa jew is-sajf.

Iddiskuti: 
1.  Kultant l-istaġuni jkunu wkoll fil-
moħħ u fil-qalb. 
2.  Biex l-istaġuni għal-leġjunarji ma 
jispiċċawx burdati, huma meħtieġa 
imħabba tħeġġeġ lejn Alla u lejn Mar-
ija u reġolarita’ fid-dmir. 

L-Intenzjonijiet ta’ Talb tal-Papa - afdati lid-Dinja Kollha bħala ‘Network’ ta’ Talb. In-
Netwerk Dinji tat-Talb tal-Papa jippreżenta t-tnax-il intenzjoni ta’ talb li l-Missier Qaddis jafda 
lill-Knisja għas-sena 2026. Dawn l-intenzjonijiet ta’ kull xahar iservu bħala boxxla biex jiggwidaw 
missjoni ta’ kompassjoni għad-dinja, u jistiednu lill-fidili biex jimmobilizzaw fit-talb u s-servizz 
għall-isfidi l-kbar li qed tiffaċċja l-umanità u l-missjoni tal-Knisja. 
 
Kull intenzjoni ta’ talb hija r-riżultat ta’ proċess sinodali ta’ dixxerniment li fih tieħu sehem il-Knis-
ja minn pajjiżi tad-dinja kollha. Fl-aħħar ta’ dan il-proċess, il-Missier Qaddis, wara t-talb tiegħu 
stess, jagħżilhom u joffrihom lill-Knisja.
 
JANNAR 
Għat-talb bil-Kelma t’Alla .. ejjew nitolbu li t-talb bil-kelma t’Alla jkun nutriment għal ħajjit-
na u sors ta’ tama fil-komunitajiet tagħna li jgħinna nibnu knisja aktar fraterna u missju-
narja.
 
FRAR 
Għat-tfal b’mard inkurabbli .. ejjew nitolbu li t-tfal b’mard inkurabbli u l-familji tagħhom 
jirċievu l-kura medika u l-appoġġ meħtieġa, mingħajr ma qatt jitilfu s-saħħa u t-tama.

Inżommu l-intenzjoni fit-talb personali tagħna u b’mod partikulari 
noffruha fir-reċita tar-Rużarju.

PPC
Peregrinatio Pro Christo
Bil-Malti, ‘Nivvjaġġaw Għal Kristu’ 

Bejn it-13 u l-20 t’Ottubru (2025) f’Ruma sar 
it-tieni proġett tas-sena 2025 (xellug) .

L-ewwel proġett 2026:Palermo fi Sqallija, 
Ippjanat wkol: Ruma u Birmingham. 
INFAKKRU li kull Curia hi mistennija li 
jkollha koordinatur bejn il-Kumitat u l-Curia, 
ikun apprezzat ukoll aktar interess minn leġ-
junarji li jkunu fuq il-Kumitat PPC.

Kuntatt: (Sr) Lourdes Aquilina - 2165 8473

Permanance ta’ Lourdes

Dati proviżorji 2026: 

Grupp1: 17 ta’ Ġunju - 27 ta’ Ġunju
Grupp 2: 29 ta’ Lulju - 8 t’’ Awwissu
Group 3: 19 t’ Awwissu - 29 t’Awwissu

Kuntatt: 
(Sr.)  Marija Farrugia fuq WhattsApp - 
7973 0516

    Korrespondenti: - Ħidma mal-Pajjiżi li Malta hi responsabbli għalihom. 

•	 Syria - Għadu ma ġiex stabilit kuntatt ieħor. 
•	 Albania - Kuntatti kontinwu jinżammu mill-korrespondenti tagħna.  Possibiltà żjara fl- 1 ta’ Mejju. 
•	 Greċja - Saret  iż-żjara Rodi  bejn il-31 t’ Ottubru u t-3 ta’ Novembru. 
•	 Turkija - Saret iż-żjara bejn is-16 u l-20 ta’ Ottubru. Iż-żjara tat ħafna frott. 
•	 Libya - Allavolja wara konsultazzjoni mal-Knisja  tal-Libya ,ġie deċiż li ma ssirx żjara din is-sena, 

il-Concilium qed iħeġġeġ biex issir żjara meta jkun il-waqt. 

Irtiri bil-Magħluq 2026

L-ewwel irtir tas-sena ser isir bejn il-15 u 17 ta’ 
Mejju f’Tas-Silġ, M’Xlokk.
Kuntatt:  Sr Marija Farrugia

Irtir Mount St Joseph
Bejn il-Ħamis 29 -u s-Sibt 30 t’ Ottubru 
Kuntatt: Bro Joe Micallef

Il-Ġimgħa 6 sal-Ħadd 9 ta’ Novembru
Manresa, Għawdex
Kuntatt:  Sr Marija Farrugia



Programm 
Proviżorju
tas-Sena - 2026
Ħidma fix-xhur li ġejjin

Marzu 2026
Curiae jieħdu ħsieb jorganizzaw il-Funzjoni 
tal-Acies.

22 ta’ Marzu
Acies għall-Praesidia li jaqgħu dirett taħt ir-Re-
gia. Post: Il-Kappella tar-Regia 3.15 pm. Wara 
ssir Bibita.

30 ta’ Marzu, it-Tnejn - Laqgħa tar-Regia 

30 ta’ Marzu , it-Tnejn - 09.00 am
31 ta’ Marzu, it-Tlieta - 05.15 pm 
Kuntatti ma’ min iżur il-Wirja tal-Ġimgħa l-Kbira 
fl-Uffiċċju tar-Regia skont ir-roster. 

April 2026
12 t’ April, Il-Ħadd - Irtir ta’ Ġurnata
Diskussjoni dwar ix-xenarji tal-Video tal-Leġ-
jun.

It-Tnejn 27 ta’ Apil - Laqgħa tar-Regia

Mejju 2026
Il-Ġimgħa 1 ta’ Mejju  - Assemblea Nazzjonali 

Il-Ġimgħa 8 ta’ Mejju - Velja ta’ Talb-Knisja San 
Franġisk, il-Belt, 6.00 - 9.00pm
15 - 17 ta’ Mejju - Irtir, Tas-Silġ, M’Xlokk. 
25 ta’ Mejju - Laqgħa tar-Regia

Ġunju 2026
17 - 27 ta’ Ġunju - Grupp 1 - Permanance
18 - 19 ta’ Ġunju - Street Contacts - S.Ġiljan
29 ta’ Ġunju - Laqgħa tar-Regia (irid ikun ik-
konfermat minħabba li Festa Pubblika)

Lulju 2026
Summer Outing - Praesidia tar-Regia
17 ta’ Lulju - Laqgħa għad-Diretturi Spiritwali
27 ta’ Lulju - Laqgħa tar-Regia

II-Munxar - Raħal Mibni fuq it-Talb
Anthony Debono
Viċi President tar-Regia ta’ Malta 

F’ kantuniera fis-skiet fin-naħa t’isfel ta’ Għawdex, jins-
ab ir-raħal żgħir tal-Munxar, bħallikieku xemgħa mixgħula 
ta’ fidi u ħajja kalma fi gżira li qed tinbidel dejjem aktar 
taħt l-influwenza tat-turiżmu u l-hajja moderna mniġġsa 
mil-midja socjali. Waqt li irħula oħra addattaw ruħhom 
għall-ħtiġijiet tal-viżitaturi u l-kummerċ, in-nies tal-Munx-
ar għadhom jgħixu bil-pass tradizjonali u qaddis tat-talb, 
ix-xogħol u l-komunità.

Mill-ħoss tal-qniepen ta’ filgħodu fil-Knisja Parrokkja-
li ta’ San Pawl sa l-Għasar ta’ filgħaxija li jinxtered fuq 
il-wied tax-Xlendi, il-ħajja ta’ kuljum hawnhekk tibqa’ 
mmarkata minn-devozzjoni qaddisa. In-nies tal-Munxar 
huma magħrufa għar-rispett profond tagħhom lejn Alla, 
għall-impenn tagħhom fil-ħajja parrokkjali, u għall-għaq-
da fit-talb u l-karità. Ħafna familji jiġbru ruħhom kull 
filgħaxija biex jgħidu r-Rużarju flimkien — tradizzjoni li 
għaddiet b’mħabba minn ġenerazzjoni għall-oħra.

Fil-qalba ta’ din il-fidi dejjiema hemm il-preżenza kwieta 
iżda qawwija tal-Leġjun ta’ Marija. Min mindu twaqqaf 
fir-raħal snin ilu, il-Leġjun sar forza ħajja li żżomm il-fjam-
ma tat-talb mixgħula. Il-membri tiegħu — parroccani 
umli, żgħażagħ u anzjani — jiddedikaw ruħhom biex iżu-
ru l-morda u l-anzjani, imexxu laqgħat ta’ talb, u jxerr-
du d-devozzjoni 
lejn il-Verġni 
Mbierka. Bil-ħid-
ma u l-eżempju 
tagħhom, għall-
mu lil ħafna li 
s-servizz u t-talb 
huma żewġ triqat 
inseparabbli lejn 
il-qdusija.

L-appostolat fil-kwiet tal-Leġjun ifforma l-identità spirit-
wali tal-Munxar. Il-laqgħat ta’ kull ġimgħa, immarkati mis-
sempliċità u s-sinċerità, ispiraw lil bosta fir-raħal iżommu 
ħajja d-devozzjoni lejn Ommna Marija u jħaddnu impenn 
aktar profond lejn l-Evanġelju. F’dinja dejjem aktar dis-
tratta mill-istorbju u n-novità, is-sabar tal-leġjunari jibqa’ 
xhieda ħajja li s-saħħa ta’ parroċċa tinsab fil-qalb tat-talb 
tagħha.
Fis-snin riċenti, Għawdex — bħal Malta — ra bidliet kbar. 
It-turiżmu ġab miegħu ġid u kumdità, iżda wkoll tfixkil u 
bruda spiritwali. F’xi lokalitajiet, il-heġġa ghall-prosperità 
materjali naqqas id-dawl tal-fidi, u wassal għal indifferen-
za jew anke għan-nuqqas ta’ twemmin. Iżda fil-Munxar, 
in-nies irnexxielhom jżommu sod kontra dan it-tfixkil. Is-
saħħa tagħhom tinsab mhux fl-iżolament, imma fil-kon-
vinzjoni komuni li l-veru għana jinsab fi Kristu waħdu.

Il-kappillan ta’ spiss ifakkar lill-merħla tiegħu li “dar 

mingħajr talb hija bħal lampa mingħajr żejt.” Din il-veri-
tà sempliċi tidher u tinhass f’ kull dar. In-nies tal-Munxar 
jifhmu li s-serenità tagħhom ma tiġix mill-abbundanza, 
imma mit-tama fil-Providenza u l-ferħ ġewwieni meta 
jgħixu f’armonija mar-rieda ta’ Alla. Ta spiss tara lil xi ħadd 
jieqaf għal mument ta’ talb qabel ix-xogħol, jew jagħmel 
is-salib quddiem niċċa fit-triq biex jirringrazzja lil Mulej.

Din l-ispiritwalita’testendi lil hinn mill-ħitan tal-knisja. 
Meta xi ħadd jimrad jew jaffaċċja diffikultà, il-komunità 
kollha tinġabar flimkien — mhux biss b’kelma ta’ faraġ, 
imma bi talb sinċier u għajnuna konkreta. Il-fidi hawn-
hekk mhix obbligu tal- Ħadd biss imma hija mod ta’ ħajja, 
fjamma ħajja mitmugħa bl-umiltà, devozzjoni u talb.

Fil-Munxar tħoss il-polz ta’ dik il-fidi li ffurmat lil Malta u 
lil Għawdex tul is-sekli — fidi mibnija fuq l-Evanġelju, li ma 
titħawwadx mill-ġid u l-għatx għall-materjalismu. Ix-xhie-
da tan-nies, msaħħa bil-preżenza tal-Leġjun ta’ Marija, 
tfakkarna bil-kwiet li progress mingħajr talb hu faqar, u li 
fost l-istorbju tal-materjaliżmu, għad hemm post fejn Alla 
jibqa’ fiċ-ċentru tal-ħajja ta’ kuljum.

Il-Munxar jista’rahal żgħir, imma l-eżempju tiegħu hu kbir. 
Jistedinna lkoll nerġgħu nsibu l-ġmiel tas-sempliċità, is-
saħħa tal-komunità, u l-paċi li biss it-talb jista’ jagħti — 
taħt il-mant ta’ Ommna Marija, Sultana tal-Leġjun u Omm 
il-bnedmin kollha.

   Attivitajiet Leġjunarji
   Jannar u Frar 2026

Jannar 2026
26 ta’ Jannar, it-Tnejn - Laqgħa tar-Regia

Frar 2026
8 - 10 ta’ Frar, Il-Ħadd - It-Tlieta  
Il-Festa ta’ San Pawl
Wirja ta’ tpinġijiet tal-pittur magħruf Harry Alden .
Leġjunarji jinġabru fl-Uffiċċju tar-Regia skont 
ir-Roster biex isiru kuntatti.  

Roster: Sitt membri mill Curia jattendu fid-Dar 
tal-Leġjun il-Belt biex jgħamlu kuntatti: .
Il-Ħadd 8 ta’ Frar
09.00 -10.00  am-  Marija Bambina
10.00 -11.00 am - Sultana tal-Paci 
Praesidium Sultana tar-Ruzarju ta’ Fatima 
(membru)
11.00 -12.00 pm - Omm Alla
It-Tnejn 9 ta’ Frar
05.00 -6.00 pm - Sultana tal-Ewkaristija
06.00 -7.00  pm -  Qaddejja tal-Mulej
07.00 - 08.00 pm -  Tama tad-Dinja
It-Tlieta 10 ta’ Frar
09.00 -10.00 am -  Omm ir-Ragħaj it-Tajjeb
10.00 -11.00 am -  Omm il-Maltin 
Praesidium Omm bla Tebgħa ta’ Marija (membru)
11-12 a.m. Omm u Għalliema

Korrezzjoni:
L-Artiklu qasir  li deher fl-aħħar ħarġa, bl-isem, ‘San 
John Henry Newman’ inkiteb minn Fr Jonathan 
Farrugia u mhux kif bi vista nkiteb. 



  Attivitajiet Leġjunarji - Rikordju bl-Istampi

Ħidma Leġjunarja mal-Baħrin 
L-Appostolat tal-Baħar 
Ħidma preżentament wieqfa waqt li l-Leġ-
jun qed jagħmel applikazzjonijiet fuq siste-
ma ġdida tal-Malta Freeport.   
Kuntatt: (Bro) John Francalanza 99873537

Ħidma Leġjunarja fl-Isptarijiet
Sptar Monte Carmeli
Isiru żjarat kull nhar ta’ ġimgħa filgħodu. 
Kuntatt: Kenneth Abela 79008966

Ħidma Leġjunarja fil-
Faċilità Korrettiva ta’ Kordin 
Il-leġjun għadda d-dettalji lil Kappillan, Fr 
Joe Buttigieg, ta’ erba’ leġjunarji li wrew 
interess li terġa’ tibda din il-ħidma. Qed 
nistennew tweġiba.
Kuntatt: Kenneth Abela 79008966

Fuq: 17 t’ Ottubru 2025 - Ċertifikat li ngħataw iż-
żgħażagħ leġjunarji wara li tressqet applikazzjoni 
dwar il-ħidma tagħhom mal-anzjani. 

Żjara lil Dun Rużar Borg f’Dar San Duminku, 
Rabat Għawdex, il-Ġimgħa 25 t’Ottubru 2025, 
mil-Leġjunarji li pparteċipaw fil-Maria et Patria 
fil-Munxar u Xlendi. (Xellug, fin-nofs)

Tifkira tal-mewt tal-Fundatur Frank Duff
Fit- 8 ta’ Novembru, l-Oratorju tal-Parroċċa tan-Naxx-
ar ospità 120 leġjunarju u leġjunarja li attendew l-at-
tività annwali fejn ikkommemorajna l-anniversarju ta’ 

meta ħalliena Frank Duff b’quddiesa mid-Direttur Spiritwali, 
Fr Jonathan Debattista. Wara bibita, Sr Brigitte Ellul għam-
let diskors fuq il-ħajja ta’ Bro Frank u sar rapport dwar il-ħid-
ma tal-PPC matul din is-sena. Il-Kumitat tal-Permanance 
ma ppresentax rapport din is-sena. (Xellug, Isfel)

Pubblikazzjoni: 
Leġjun ta’ Marija, Malta 
275, Triq San Pawl, 
Valletta VLT 1213
legjunmalta@gmail.com
Tel: 79008966
legionofmarymalta.org

Riflessjoni għal Jannar

Niġġeddu f’Marija fil-Bidu ta’ Sena Ġdida
Fil-bidu ta’ sena ġdida, ħafna drabi nħossuna mexjin 
bejn it-tama u l-inċertezza. Inħarsu ’l quddiem b’xe-
wqat ġodda, iżda wkoll inġorru magħna dak kollu li 
għaddejna minnu. F’dan il-mument delikat, il-Knisja 
tistedinna nħarsu lejn Marija, bħala l-Omm li tibqa’ 
tixgħel il-mixja tagħna bil-fidi u l-paċi tagħha.

Meta ngħidu “niġġeddu f’Marija”, ma nfissrux li nib-
dew sena li ddur madwarha, iżda sena li tgħaddi 
minnha, għax f’Marija nsibu triq li twassalna għand 
Kristu. Hija l-ewwel dixxiplu, dik li semgħet, emmnet, 
u laqgħet il-Kelma fil-ħajja tagħha. Il-bidu tas-sena jis-
ta’ jkun ċans biex inġeddu:
il-fidi tagħna bħalma kellha hi,
il-kalma quddiem l-inċertezzi,
il-kuraġġ li ngħidu “ħa jkun minni skond kelmtek”
Marija tgħallimna ngħixu bil-qalb miftuħa. Ma 
kellhiex tweġibiet għal kollox, imma kellha qalb li 
magħha Alla seta’ jagħmel il-ġdid. Fis-silenzju tagħha 
hemm lezzjoni għalina: biex xi ħaġa fil-ħajja tagħna 
tinbidel, ħafna drabi rridu nbaxxu l-istorbji ta’ ġewwa, 
u nagħtu spazju lil Alla biex jitkellem.

Il-bidu tas-sena mhux biss paġna vojta; huwa stedina 
biex niftħu ruħna għal dak li Alla jixtieq jagħmel fina. 
F’Marija tara li t-tama mhix xewqa vojta, imma għaż-
la: għażla li tafda lil Alla anke meta l-pjanijiet tagħna 

ma jidhrux ċari. Hija tgħallimna li t-tama tiġġedded 
meta npoġġu ħajjitna f’idejn min iħobbna bla qies.
Kif Marija laqgħet il-misteru tal-ħajja tagħha mingħajr 
biża’, hekk ukoll nistgħu nidħlu fis-sena l-ġdida b’fi-
duċja. Hi ma mxietx waħedha; Alla mexa magħha. U 
hekk ukoll jixtieq jimxi magħna.

“O Marija, Omm il-paċi u Omm it-tama, fil-bidu ta’ din 
is-sena ġdida, niftħu qalbna għalik. Għinna niġġeddu 
fil-fidi, fis-sempliċità u fit-tama, biex bħalek inħallu lil 
Alla jaħdem ġewwa fina. Mexxina lejn Ibnek Ġesù u 
żommna taħt il-mant tiegħek kull mument tas-sena li 
bdejna. Ammen.”

Fr Jonathan Debattista
Direttur Spiritwali tar-Regia

December Function 2025
Fuq: Dawn jiffurmaw 
f’Għawdex il-praesidium 
tal-Filippini u Indjani. Iccel-
ebraw gheluq it-tielet sena 
tiegħu.
Xellug:.Fl-attivita li orga-
nizzat ir-Regia għall-Prae-
sidia tagħha, attendew 
wkoll il-Leġjunarji Filippini 
li jifurmaw il-Praesidium ta’ 
Fleur-de-Lys, Our Lady of 
Mount Carmel. Dawn il-leġ-
junarji għamlu atmosfera 
ferrieħa bil-kant u sfin. 

Għad-Djarju - 
tad-Diretturi Spiritwali: 

Infakkru li l-ewwel Laqgħa ta’ 2026 ser 
issir  fis-17 ta’ Lulju 2026. Din ser issir 
fid-Dar tal-Kleru. 

Parteċipanti tal-Irtir bil-Magħluq li sar f’St Joseph, 
ir-Rabat, bejn it-13 u 15 ta’ Novembru 2025. 
Mexxa l-irtir Fr. Jonathan Debattista, Direttur Spir-
itwali tar-Regia. 

Is-Santa Sede tikkjarifika r-rwol ta’ Marija 
fl-istorja tas-salvazzjoni

Id-dokument ġdid, Mater populi fidelis, ikkjarifika 
r-rwol tal-Verġni Marija fl-istorja tas-salvazzjoni, 
b’enfasi li Ġesù Kristu biss huwa l-Medjatur bejn Alla 
u l-umanità. Dan, mingħajr ma jitnaqqar is-sehem 
matern ta’ Marija fil-qawwa tar-redenzjoni tiegħu.

F’kontinwità sħiħa mat-tagħlim tal-Konċilju Vatikan 
II, in-nota dottrinali twissi kontra interpretazzjonijiet 
li jċajpru ċ-ċentralità ta’ Kristu u jżidu l-importanza 
fir-rwol ta’ Marija. Għaldaqstant, id-dokumet jistie-
den lill-fidili jerġgħu jiskopru l-misteru ta’ Marija bħa-
la mudell ta’ fidi, umiltà u kooperazzjoni mal-grazzja 
divina. 

Ir-Regia kitbet lill-Concilium u talbet gwida dwar kif 
ghandna nipproċedu bħala Leġjun fid-dawl ta’ dan 
id-dokument. Huma wieġbu,

We ask that all councils be patient as Fr. Paul Chur-
chill and the Concilium officers have to discuss and 
seek further advice.   Please just continue as usual 
for the time being.      

Il-Praessidium tal-Qawra, Madonna tal-Mirakli, ċċele-
bra l- 100 laqgħa tiegħu minn meta reġa beda jiltaqa’, 
grazzi għall-leġjunarji tal-irħula tal-inħawi. Fir-ritratt, 
id-Direttur Spiritwali, Fr. Joe Xerri qed iqaddes fil-kamra 
fejn jiltaqa’ l-Praesidium, il-quddies fejn ġew imfakkra 
l-leġjunarji li kienu ħallewna. 

Riflessjoni għal Frar

“Ħa mmorru sa Lourdes”. “Ħa mmorru sa Lourdes” mhux 
sempliċi stedina biex immorru pellegrinaġġ. Hija stedina 
biex nidħlu aktar fil-fond fina nfusna u nirrikonoxxu kemm 
għandna bżonn il-laqgħa ma’ Marija, Omm ġentili li tħares 
lejn uliedha b’qalb mimlija mħabba u ħlewwa.

Lourdes dejjem kien post fejn l-impossibbli jsir possibbli, 
mhux għax isseħħ xi maġija, imma għax hemm in-nies jin-
fetħu għal Alla b’qalb ġusta. Meta nisimgħu l-kliem “għax 
f’Lourdes hemm min jistennina,” niftakru li fil-mixja diffiċli 
tal-ħajja hemm dejjem min jistenna lilna: Omm li tifhem lil 
uliedha qabel ma jitkellmu, Omm li tagħraf il-biki moħbi u 
l-piżijiet li ma narawx.

F’Lourdes hemm atmosfera ta’ tama u fiduċja. Aħna lkoll, 
f’xi mument jew ieħor, inġorru xi forma ta’ ferita: ferita 
tal-qalb, ferita tar-relazzjonijiet, ansjetà, tħassib li ma 
jgħaddix, jew memorja li għadha tweġġa’. Meta ngħidu 
“ħa mmorru sa Lourdes,” nkunu qegħdin ngħidu: “ħa 
mmur inpoġġi quddiem il-Madonna dak li ma stajtx nir-
ranġa waħdi.”

Hemm min jasal Lourdes għal fejqan tal-ġisem, hemm 

min ifittex il-paċi, hemm min imur biex jifhem għaliex qed 
jgħaddi minn xi esperjenza iebsa. Imma fil-fatt, kulħadd 
isib xi ħaġa li forsi ma kienx qed jistenna—serħan, kalma, 
tama, ġabra ta’ kuraġġ ġdid.

Pellegrinaġġ qatt ma jibda mill-bogħod. Dejjem jibda 
minn qalb li tgħid: “Hawn mhux biżżejjed, irrid nimxi. Ir-
rid ninfetaħ.” Mhux il-passi li jġorruna lejn Lourdes, imma 
l-umiltà tagħna.

Il-pellegrin jmur Lourdes mhux biex jaħrab, imma biex 
jara b’għajnejn ġodda. Il-pellegrin ma jasalx biss fil-grotta, 
imma jasal fil-profond tal-veritajiet tiegħu stess. U hemm, 
quddiem l-Omm Imqaddsa, nitgħallmu li jekk nafdaw, Alla 
jaħdem f’ħajjitna b’mod li qatt ma stennejna.

Lourdes nistgħu narawh ukoll bħala realtà spiritwali: 
mhux dejjem nistgħu nivvjaġġaw, imma nistgħu nagħm-
lu vjaġġ intern. Il-“Lourdes” tagħna jista’ jkun mument 
ta’ talb f’kappella żgħira, jew saħansitra fil-kamra tagħna 
meta nagħlqu l-bieb u nitkellmu ma’ Alla.
Kull darba li niftħu qalbna u ngħidu: “Madonna, għin-
ni” inkunu diġà wasalna sa Lourdes. Kull darba li nitolbu 
għall-paċenzja, għall-kuraġġ, għal sinjal żgħir li juri li Alla 
għadu magħna—inkunu qegħdin insibu l-istess grazzja li 
sabu ħafna qabilna fil-grotta tal-Madonna.

Lourdes huwa ċentru ta’ stejjer—stejjer ta’ umiltà, 
ta’ tifrik li jsir kuraġġ, ta’ biki li jsir talb. Aħna wkoll 
parti minn dawn l-istejjer. Aħna wkoll qegħdin 
ngħaddu b’xi ħaġa li rridu npoġġu taħt id-dawl ta’ 
Marija.

Meta ngħidu din is-sempliċi frażi: “ħa mmorru sa 
Lourdes,” inkunu qegħdin ngħidu li l-fidi tagħ-
na għadha ħajja, li għadna nemmnu fil-mirakli—
mirakli li ma jidhrux, bħal paci fil-qalb, rikonċil-
jazzjoni, jew il-kuraġġ li nerġu nibdew.

Lourdes hija stedina biex nerġgħu nsibu lilna nfus-
na f ’għajnejn Alla. Minkejja t-tbatijiet, minkejja 
l-ġranet diffiċli, hemm Omm li dejjem tistenniena. 
U fejn hemm Omm, hemm xefaq ta’ paċi, xefaq ta’ 
tama, u xefaq li jgħidilna: “ibqa’ għaddej, għax Alla 
qatt ma jħallik waħdek.”

Fr Jonathan Debattista
Direttur Spiritwali tar-Regia


